
ТАҚРИЗ

ба автореферати диссертатсияи Холов Шодмон Ятимович дар мавзуи 

“Пайдоиш ва ташаккули радиоҳои иттилоотиву фароғатй дар 

Тоҷикистон (дар мисоли радиоҳои “Имрӯз” ва “Ховар” )” барои дарёфти 

дараҷаи илмии номзади илми филология аз рӯйи ихтисоси 10.01.10 - 

Рӯзноманигорй

Аз фишурдаи диссератсия маълум аст, ки он ба мавзуи муҳим дар 

журналистикаи тоҷик бахшида шудааст. Воқеан мавзуи рушду таҳаввули 

низоми радиошунавонӣ дар замони соҳибистиқлолӣ дар журналистикаи тоҷик 

кам таҳқиқ шуда, фаъолияти радиоҳои “Имрӯз” ва “Ховар” то ҳол дар шакли 

диссертатсия мавриди пажуҳиш қарор нагирифтааст. Дар диссертатсия 

раванди таъсису ташаккули радиоҳои иттилоотиву фароғатй, услуби 

барномасозӣ, инъикоси воқеоти рӯз дар барномаҳои онҳо, истифодаи 

имконоти жанрҳои публитсистика ҳангоми таҳияи барномаҳо, нақши 

барномаҳои радиоҳои иттилоотиву фароғатӣ ба мафкураи шунаванда мавриди 

пажуҳишу баррасӣ қарор гирифтааст.

Бо вуҷуди пешрафтҳои технологияҳои иттилотиву рушди интернет 

радио дар замони имрӯз мавқеи хоса дорад. Муайян кардани бурду бохти кори 

радиоҳои хабариву фароғатй ва нишон додани роҳҳои пуртаъсири ҷалби 

шунавандагон ба барномаҳои радиой бидуни пажуҳиши имлй ғайриимкон аст. 

Аз ин рӯ. таҳқиқи Холов Шодмон Ятимович дар мавзуи “Пайдоиш ва 

ташаккули радиоҳои иттилоотиву фароғатӣ дар Тоҷикистон (дар мисоли 

радиоҳои “Имрӯз” ва “Ховар” )” дар журналистикаи тоҷик кори зарурй ба 

ҳисоб меравад.

Автореферат ва маводи чопкардаи муаллиф ба диссертатсия мувофиқ 

тартиб дода шуда, он ифодагари муҳтавои таҳқиқ ба шумор меравад.

Диссертатсияи мазкур аз муқаддима, се боб, 8 фасл ва хулосаву рӯйхати 

адабиёт иборат мебошад. 1



Муаллиф дар муқаддима мубрамии мавзуи таҳқиқ, объекту предмети 

таҳқиқ ва навгониҳои пажуҳишро мушаххасан нишон дода, 9 нуктаи муҳимро 

ба ҳимоя пешниҳод кардааст. Муқаддима аз рӯи намунаи талаботи охири 

Комиссияи олии аттестатсионии назди Ҳукумати Ҷумхурии Тоҷикистон 

таритиб дода шудааст.

Боби аввали рисола “Заминаҳои пайдоиши шабакаҳои радиоии 

иттилоотиву фароғатй” номгузорӣ шуда, аз ду фасл иборат аст. Дар оғози ин 

боби рисола унвонҷӯ фаъолияти радиои тоҷикро дар аввали солҳои 90-ум 

таҳлилу баррасӣ намудааст. Раванди таъсис ва ташаккули радиоҳои 

иттилоотиву фароғатӣ дар фасли якум нишон дода шуда, дар бораи омилҳои 

хуб рушд накардани низоми радиошунавонӣ дар солҳои аввали Истиқлолияти 

давлатӣ ва заминаҳои пайдоиши шабакаҳои иттилоотиву фароғатӣ маълумоти 

назариву амалӣ ироа шудааст. Таъсис ва рушди радиоҳои “Имрӯз” ва “Ховар”, 

ки объекти диссертатсия ба шумор мераванд дар фаслҳои дувуми сеюми боби 

аввал таҳлилу баррасӣ шудааст.

Боби дувум “Барномасозӣ дар радиоҳои иттилоотиву фароғатӣ” ном 

дошта, аз се фасл иборат аст. Дар фасли якуму дуюми ин боб муаллиф 

барномаҳои радиоҳои мавриди назарро аз нигоҳи шакл ва муҳтаво баррасӣ 

намуда, ҷойгоҳи барномаҳои ин радиоҳоро дар низоми радиошунавонии 

ҷумҳурӣ зикр намудааст. Аз муҳтавои автореферат фаҳмида мешавад, ки аз 24 

соат эфири Радиои “Имрӯз” 8 соатро барномаҳои мустақим ва боқимондаро 

барномаҳои хабарӣ ва таблиғу суруд ташкил медиҳанд. Тули фаъолият 

барномаҳои Радиои “Имрӯз” аз ҷиҳати шакл ва муҳтаво дигаргун шуда, 

такмил ёфтаанд. Барномаи хабарӣ асоси барномаҳои радиоҳои “Имрӯз” ва 

“Ховар” маҳсуб меёбад. Дар радиои “Ховар” дар як шабонарӯз аз 35 то 40 

нашри “Хабар”, гузоришҳои фаврӣ, барномаҳои зиёди таҳлилӣ, сиёсию 

иқтисодӣ, иҷтимоию фарҳангӣ ва варзишӣ омода ва пахш карда мешаванд.

Боби сеюм - “Қолабҳои жанрӣ дар барномаҳои радиои иттилоотиву 

фароғатӣ” ном дошта, муаллиф дар ду фасл чигуна истифода шудани 

имконоти жанрҳои публитсистӣ ҳангоми таҳияи барномаҳо дар радиоҳои 

иттилоотиву фароғатиро нишон додааст. Азбаски радиоҳои “Имрӯз” ва 

“Ховар” таъиноти хабарӣ доранд, барномаҳояшон бештар дар қолаби жанрҳои 

иттилоотӣ сохта мешаванд. Аз жанрҳои таҳлилӣ маъмулан суҳбати радиоӣ ва 

шарҳ дар барномаҳои ин радиоҳо бештар аст. Аҳёнан хусусияти жанрҳои 

публитсистиву бадеӣ - лавҳа ва очерк ҳам дар барномаҳои радиоҳои “Имрӯз” 

ва “Ховар” ба назар мерасад.

Равишҳои таҳқиқ ва хулосаҳои ҳосилшудаи ин рисола ҷанбаҳои назарии 

фаъолияти радиоҳои иттилоотиву фароғатиро нишон дода метавонад ва барои 

омӯзиши минбаъда дар журналистикаи тоҷик заминаи илмӣ бошад.

Роҷеъ ба мавзуъ ва масъалаҳои дар диссертатсия ҷой дошта, муаллиф 10 

мақолаи илмӣ чоп кардааст, ки 7 мақолаи он дар маҷаллаҳои илмии 

тақризшавандаи Комиссияи олии аттестатсионии назди Президенти Ҷумҳурии 

Тоҷикистон, нашр гардидаанд.

Автореферати диссертатсия муҳтавои асосии корро инъикос намудааст. 

Тарҷумаи русий автореферат бо матни тоҷикии он мувофиқат мекунад. 

Метавон гуфт, ки кор дар сатҳи хуби илмӣ анҷом ёфта, муаллиф тавонистааст, 

ба натиҷаҳои назаррас даст ёбад. Бо вучуди ин, дар автореферати диссертатсия 

чанд камбудӣ дида мешавад, ки умедворем дар пажуҳишу нашрҳои минбаъда 

ба назар гирифта мешавад.

1. Муаллиф кори хуб кардааст, ки аз рисолаву китобҳои муҳаққиқони 

тоҷику рус истифода кардааст. Аммо ҳангоми гурӯҳбандии дараҷаи таҳқиқи 

мавзуъ агар асару рисолаҳои олимони русро дар як гурӯҳ ва аз муҳаққиқони 

тоҷикро дар гурӯҳи алоҳида ҷой мекард, ба назари мо гурӯҳбандӣ комилтар 

мешуд (саҳ. 4-5).

2. Дар фасли сеюми боби дуюм, ки “Монандӣ ва тафовут дар 

барномасозии радиоҳои “Имрӯз” ва “Ховар” ном дорад, дар як сархат 

фарқияти иштирокчиёни барномаҳои ин ду радиоро мушаххас мекард, ба 

нафъи кор буд.

Албатта, ин норасоиҳо чузъӣ буда, ба сифати кор таъсир нахоҳад дошт. 

Дар умум, автореферати диссертатсия ба талаботи КОА-и назди Президенти 

Ҷумҳурии Тоҷикистон ҷавобгӯ буда, муаллифи сазовори дарёфти дараҷаи 

илмии номзади илми филология аз рӯйи ихтисоси 10.01.10 - Рӯзноманигорӣ 

мебошад.

